
Treng du samtale eller høyre eit godt ord?
Kirkens SOS - 22 40 00 40. Døgnopen krisetelefon, gratis.
Andaktstelefonen i Kristiansand – 380 91 700, døgnopen, gratis.
Eller ta kontakt med nokon av oss her i Tokke, sjå telefonnummer nedanfor.

Ansvarleg redaktør: Tor Eivind Erikstein
Formgjeving: Ove Kjell Huvestad.

Gåver til “Kyrkjelyden” 
bankgirokonto 2685 07 06947

Kyrkjekontoret i Tokke 
Tlf 350 75 230

E-post:
kyrkjekontoret@tokke.kommune.no

kyrkjeverja@tokke.kommune.no
Storvegen 60, 3880  DALEN

Kontoret er ope: 
Tysdag-onsdag-torsdag - kl. 10.00-14.00.

Sokneprest Tor Eivind Erikstein    - mobiltlf. 952 37 673
Fjellprest Bjørn Nome     - mobiltlf. 469 05 549
Ungdomsprest Ruth Miriam Varhaug   - mobiltlf 994 22 619
Prostidiakon Eilev Erikstein    - mobiltlf. 911 13 580
Kyrkjeverje Bjørnar Christensen   - mobiltlf. 908 77 188
Kyrkjelydspedagog Stine Beate Mondal Ljostad  - mobiltlf. 907 25 130
Organist Robertas Lamsodis    - mobiltlf. 970 97 475
Kyrkjetenar Bjarne Moen    - mobiltlf. 906 18 054
Kyrkjetenar Harald Anundskås    - mobiltlf. 975 27 108

Presteteamet i Tokke

F.v. Fjellprest Bjørn Nome, Ungdomsprest Ruth Miriam Varhaug og Sokneprest Tor Eivind Erikstein.



Sola Gratis - Nåden aleine
Eit uttrykk samlar alt innhald i vår reformasjonsfeiring. Dei to latinske orda «Sola Gratia.» 
Martin Luther kunne sin latin. Det var det språket som vart brukt i alle kloster og i alle kyrkjer 
når dei skulle samlast om Guds ord. Slik sett datidas internasjonale språk, som dei som hadde 
fått sin skulegang kunne forstå. 
Men som med så mykje anna: Latin var ikkje for folk flest. Det var ikkje folket sitt eige språk.
Luther var heilt frå starten av reformasjonen opptatt av at bodskapet Bibelen hadde å formidle 
skulle vere tilgjengeleg for folk flest. At ein ikkje skulle vere avhengige av eit presteskap som 
kunne sin latin, for å skjøne meir av det som hadde med Gud å gjere. Han ynskte 
Luther ville gjere noko med dette. Han tok til å oversetje Bibelen til tysk. Han var ikkje den 
første og ikkje den einaste som var opptatt av å oversetje Bibelen til folkespråket tysk, men 
han var, skal me tru historia, den som lukkast best. Og i 1522 kom Septembertestamenet, som 
det ofte har fått namn som. Seinare, i 1534, kom Lutherbibelen, som og hadde med det gamle 
testamenet. Denne bibelen danna så utgangspunkt for ei rekke oversetjingar til ulike folkespråk 
i det som etterkvart vart såkalla protestantiske land. Dei landa som hadde latt seg påverke og 
prege av reformasjonen og innhaldet i denne.
Ein anna ting me ofte kan gløyme er den påverking dei lutherske salmebøkane hadde for det 
religiøse livet. Luther var heile livet interessera i sang og musikk og studerte jamvel musikk. 
Han skreiv og ei rekke salmar kor ei av dei mest kjende er: Vår Gud han er så fast ei borg.
På denne måten var det ikkje berre dei 95 avlatstesane mot det som Luther meinte var pavekyrkjas 
misbruk av makt, som var med og endra europeisk historie. Hans arbeid for at folk flest skulle 
få tilgang til dei heilage skriftene og samstundes kunne få bruke sitt eige språk, når ord om Gud 
og ord til Gud skulle uttrykkast, endra kanskje vel så mykje av folk flest si tilknyting til trua 
og forståing av deira posisjon i verda. Luther gav orda «Sola Gratia» innhald og meining, då 
dei kunne uttrykkast på folk sitt eige språk. Sola Gratia som på vårt språk tyder: Nåden aleine.
500 år sidan Luther, på mange ulike vis, starta ei reformasjonsbølge i Europa. Alt gjekk ikkje 
smertefritt for seg. Historia kan fortelje mykje om det. Men reformasjon vart det.
1500 år tidlegare var det englesong på ei Betlehemsmark som var med å endre historia. Vel, ik-
kje sjølve songen, men det som songen formidla. Om bornet som var fødd. Om Frelsaren, Guds 
eigen Son, som tok plass mitt mellom folk flest. Der kor dei som hadde makt og mynde ikkje 
trengte å vere. Dei hadde både ein posisjon og pengar nok til å bo isolert frå dei fattige. Men 
der, midt mellom lutfattige gjetarar, fann Gud sin plass. 
Gud fann sin plass i verda. Og englane fortalde gjeterane det slik på eit språk dei forsto: «Ver 
ikkje redde! Eg kjem med bod til dykk om ei stor glede som skal timast alt folket. I dag er det 
fødd dykk ein frelsar i Davids by; han er Kristus Herren. Og englane fortsette med salmesong 
som og gjeterane forsto: «Ære være Gud i det høgste, og fred på jorda blant menneske som Gud 
har glede i!» 
Fortsatt høyrast denne songen mest kvar gudsteneste. For i denne songen ligg bodskapet 
gøymt om «nåden aleine». 
God jol!
Tor Eivind Erikstein



Espen Hovland – eit portrett

Alle på Dalen og mange utanfor Dalen kjenner Espen. Det er ein kjempehyggeleg 
kar med glimt i auget. Du kan ofte sjå han spasere langs Dalen uansett ver og føre. 
Denne sundagen er han å finne i Tokke kulturhus der han hjelper til med å gjere 
alt klart til gudstenesta som skal finne stad. Ikkje nok med det, han er også med og 
ryddar alt på plass igjen. 

Vi finn oss ein plass i vestibylen for å ta ein prat om kven denne Espen er. Eg vil 
gjerne vite litt om korleis Espen hamna her på Dalen, og vi går tilbake i tid.

Espen vart født på Rjukan hausten 1958. Mor 
hans, Else, er født Århus frå Eidsborg. Faren 
kom frå Gjøvik. Han dreiv blant anna ein taubane 
i bratthenget opp frå Dalen mot Eidsborg. Med 
den vart tømmer frakta ned til Dalen. Aldri hadde 
han drive i så bratt terreng, og ein gong rauk ein 
vaier, og det vart ei nesten ulykke. 
Foreldra flytta til Kleive i Romsdalen, der Espen 
gjekk dei 3 fyrste åra på skule. Han hugsar særleg 
at maten bestod mykje av fisk. Faren jobba inne 
i Molde.
Etter 3 år flytta familien til Bygland der faren 
vart skogskulelærar. I Bygland gjekk Espen på 
skule i 4-6. klasse. Deretter flytta mor og son til 
Eidsborg. Då vart det Høydalsmo skule fram til 8. 
klasse, då dei flytta til Dalen. Underteikna hugsar 
godt at då han kom til Tokke skule i 1973, fekk 
han blant andre Espen i engelsk dei to siste åra i 
ungdomsskulen. Som så mange i den tida, reiste 
også Espen til Lofthus i Hardanger for å gå på 
folkehøgskule. Per Arne Berdalen var også ein 
av elevane det året. «Det er det beste året eg har 
hatt», seier Espen. Hornes vart neste stoppestad. 
Handelsskulen på eitt år. Men ferda gjekk vidare. Han gjekk eitt år på kokk- og stuert 
linje i Arendal, og budde på Tromøya. Sjølv med den utdanninga, vart det likevel at 
han tok seg jobb på Dalen Mekaniske.  Der vart han bare eitt år, før han tok jobb på 
kjøkenet på Tokke Helsesenter i to år. Han hjelpte også Olav Heggtveit som då var 
vaktmeister der med ulike gjeremål. Men så bar det attende til Dalen mekaniske, og 
ei stund på Seljord Industri. 



1994 vart eit merkeår. Då fekk Espen hjelp til å takle eit alkoholproblem. Eit opphald 
på Borgestadklinikken fekk han på rett kurs igjen, sjølv om dei to fyrste månadane 
var svært tøffe. Det vart eit mykje betre liv heretter. Ei god støtte vart også med-
lemskapet i AA.
Han jobba igjen ei stund hos Dalen mekaniske. Men eit hjarteinnfarkt i 2013 gjorde 
sitt til at han måtte trekke inn årene når det galdt arbeidslivet.  Men tru ikkje at Espen 
var den som valde å ligge på latsida. Nå fekk han betre tid til å sysle med andre ting. 
Og det er ikkje småtteri kva den karen rekk over.
Tysdag, onsdag og torsdag er han fast gjest på Tokke Helsesenter der han hjelper til 
med bingo, gudstenester, song og trim. På måndagar er han der dei dagane Krossli 
musikken kjem. Han er med på varmebading kvar måndag.  Annankvar måndag er 
Espen med ei gruppe som sorterer under Psykisk Helsevern. Det kan vere friluftsopp-
legg eller middagsgruppe. Onsdagar er han med i ei gå gruppe under Frisklivsentralen, 
i tillegg til sirkeltrening på Elvarheim.  Espen kunne også fortelje at han to gonger i 
året er med på noko som vert kalla «Gnisten». Det er seniortrim i Kulturhuset. 
Så må vi ikkje gløyme Espens engasjement i Tokke songlag. Her har han vore med-
lem i over 20 år, og gler seg til kvar øving og til å vere med på ulike arrangement. 
Det er alltid spenning i kroppen når han opptrer, men det likar han.  I august kvart 
år er det pilegrimsmarsj til Røldal. Espen er med 3 dagar, og den siste dagen er dei 
i Røldal der dei går 3 gonger rundt kyrkja før dei går inn. 

Så til den jobben han utfører før og etter gudstenesta i dag. Det er ei oppgåve Espen 
set utruleg stor pris på, og underteikna kan skrive under på at svært mange er veldig 
glade for det Espen gjer. Den gamle stabbursklokka frå 1800-talet som ein gong 
stod i eit stabbur på Røros, er nå kyrkjeklokke i Kulturhuset. Den var fyrst innom 
Skafsåheii Fjellkyrkje, men vart i minste laget der. Espen seier sjølv at det ikkje var 
heilt enkelt å få kyrkjeklokka til å lyde heilt som den skulle fyrste gongene, men nå 
har han lært den rette teknikken, seier han.  Klokka ringer før gudstenesta og avslut-
tar med 3x3 slag til slutt. Espen merkar at folk verdsett han for den jobben han gjer 
dei sundagane det er messe i Kulturhuset.
Vi tek med kva soknerådsformannen i Eidsborg, Mo og Skafså, Elin Erikstein, seier 
om Espen:

Kyrkja i Tokke treng frivillige medarbeidarar. Vi treng menneskjer som engasjerer 
seg, og tek ansvar  Kvar gong det skal vere messe i kulturhuset må nokon stelle i 
stand og rydde tilbake. Vi skal skape eit fint kyrkjerom.  
Espen er trufast, hjelpsam og positiv.  Han er lettvind å be på, og gjer alltid det han 
har sagt han skal gjere.   Dette er eit viktig dugnadsarbeid for fellesskapet.  Han er 
med og legg til rette for gode møter og deltek i arbeidet med å gjere kyrkja levande 
i Tokke. Vi er svært takksame for det arbeidet Espen gjer.
         Gunstein Seltveit



Døypefont i kleberstein med ny sokkel på plass i Mo kyrkje
Den gamle døypefonten i Mo kyrkje har i svært mange år stått i hjørne i våpenhuset. 
Døypefonten i kleberstein skal vere frå 1300 talet og har vore ein del av inventaret i 
den gamle stavkyrkja i Mo. Opprinneleg skal det i Noreg ha vore 1200 døypefontar i 
kleberstein i middelalderkyrkjene. I dag reknar ein med at det er att rundt 140.
Det vart undersøkt litt om kor døypefonten har kome frå, og fagfolk kom fram til at det 
mest trulege er at den kjem frå Klebersteinsbrotet på Løkling på Bømlo i Hordaland.
I samband med ei fin kyrkjehistorisk utstilling på Fyresdal Bygdemuseum i 2013 vart  
døypefonten frå Mo lånt ut. Til denne utstillinga laga Vest-Telemark Museum og Fyresdal 
Bygdemuseum ei fin trykksak, og om døypefonten i Mo vart det skrive fylgjande:

Når utstillinga i Fyresdal var slutt, vart døypefonten frå Mo mellombels lagra på VTM 
i Eidsborg. Dette avdi tresokkelen var i så dårleg stand at det ikkje var tilrådeleg å ta 
den opp att til Mo kyrkje. Soknerådet i Eidsborg, Mo og Skafså var samde om at døype-
fonten måtte attende til Mo, og på sitt møte 12.8.14 som vart halde på VTM i Eidsborg, 
såg ein nærare på  sokkelen. Konklusjonen vart at ein måtte arbeide for å få laga ny 
sokkel. Det vart sendt søknad til Riksantikvaren og godkjenning kom. Medlem av EMS 
sokneråd, Gunnar Reindal Øverland, kom fort med framlegg om at ein tek kontakt med 
Odd Utistog i Byrte om han kan hjelpe til. Odd Utistog er m.a. kjend som ein dugande 
kubbestolmakar. Odd Utistog sa seg viljug til å taka på seg dette, og godt gamalt emne 
i solid tre hadde han ståande heime på garden.
Oppe i klebersteinskaret måtte det eit ekstra fat, og medlem av noverande sokneråd, Finn 



Lie, har arbeidd mykje for å finne ei god løysing på dette. Dette fatet er laga i kopar av 
Kilen Smie i Kviteseid.
På gudstenesta i Mo kyrkje sundag 24. sept.2017 var døypefonten med ny sokkel og 
fat på plass inne i  kyrkja. Gleda var ekstra stor når ein på denne dagen hadde to små 
gutar som vart døypt.
Frå sokneråda er det Gunnar Reindal Øverland og Finn Lie som har lagt ned mykje 
arbeid for at ein kom fram til eit resultat alle er nøgde med. Det er likevel Odd Utistog 
ein spesielt vil takke for den svært fine sokkelen ein no har fått på plass i Mo kyrkje.  

Fjellprest Bjørn Nome og Odd Utistog i Mo kyrkje 24. sept. 2017.    
   
D.M.



Tur til Bykle med Ungdomskubben 10-16

Ondag 10. oktober reiste ein gjeng frå Ungdomsklubben 10-16 i Skafså over til 
Bykle for å besøke ungdomsklubben der. Det var midt i haustferien, så det var ikkje 
så mange som kunne dra. Vår nye ungdomsprest, Ruth Miriam, var også med på 
turen over heia. 
Våren 2017 knytta vi kontakt med ungdomsarbeidar Martin Wikstøl i Valle og By-
kle. Der er han leiar for to ungdomsklubbar. Han besøkte oss i Skafså i vår, så dette 
var ein gjenvisitt. Klubben held til i den relativt nye arbeidskyrkja i Bykle. Her var 
det nok av rom å boltre seg i. Kontakten mellom klubbane er nå etablert, og alle 
er samde om at dette må halde fram. Sidan Martin er utøvande musikar, med eige 
band, blei vi samde om at laurdag 3. mars vil vi ha ein ungdomskonsert i Skafsåheii 
Fjellkyrkje, der Martin er solist. Enda er det usikkert om han vert aleine eller saman 
med andre. Hald av denne datoen! 
Gunstein Seltveit

UNGDOMSKONSERT I FJELLKYRKJA!
Hald av laurdag 3. mars kl. 1900. Då vil Ungdomsklubben 
10-16 i Skafså arrangere ungdomskonsert med blant andre 
Martin Wikstøl. Truleg får han med seg bandet sitt også. Følg 
med når det nærmar seg 3. mars!
Det vert ymse underhaldning og servering av mat og drik-
ke.



Festdag i Høydalsmo
Sundag 22. oktober var det festdag i Høydalsmo 
kyrkje med familiemesse og påfylgjande kyr-
kjekaffi på Elim. Det foregikk litt av kvart 
denne sundagen, og det skal de få eit innblikk 
i no. Det heile starta med utdeling av bøker 
til 2-, 4-, og 6-åringar i Høydalsmo, kor dei 
minste i tillegg fekk ein liten «Krølle»-bamse. 
Me hadde òg besøk av Ingvill Aakre, som er 
sundagsskulekonsulent for Telemark krets. 
Ho hadde preika, me lærte om då Jesus vekka 
opp Lasarus i frå å vera død til å verta levande 
igjen. Nokon av jentane frå torsdagsklubben var 
med og hjalp ho, det var spennende å sjå kva 
som kom ut i frå noko dopapir dei hadde fått! 
Me lerte òg ein ny sundagsskulesong med fine 
bevegelser. Som ein del av forbøna hadde me 
bønevandring, det er sjølvsagt ingen hindring 
at kyrkja ikkje er så stor, då får ein jo høve 
til å snakke i saman. Torsdagsklubben sang 
mange fine songar for oss, noko som gjorde 
gudstenesta endå finare! Undertegnede hadde 
og nokon flinke konfirmantar til å hjelpe med 
litt av kvart, og foreldra vart og satt i sving. 
Heldigvis var konfirmantane òg så tekniske at 
dei kunne hjelpe Ingvill med det tekniske!
Det var og stelt i stand til kyrkjekaffi på Elim, 
som viste seg at var meir enn «berre» kyrkje-
kaffi. Her var det både pylser og brus, kaffi 
og mange flotte og gode kaker. Me fikk og 
syngje den fine sangen Ingvill lerte oss enda 
ei gong, og ikkje minst song me ein fellessong 
på japansk!  Det skulle berre mangle på ein så 
fin sundag. Ruth Miriam K. Varhaug

Ingvill fekk god hjelp til preika. Klarar 
du å gjette kva som fall ut av papiret? Ein 
seigmann!

Kyrkja er liten, men det er ikkje til hinder 
for ei fin bønevandring for store og små.

Deilig kyrkjekaffi på Elim etterpå!
Dette er den finaste selfien Emil Ham-
mergren Aalandslid nokon gong har tatt, i 
følge han sjølv.



Konfirmantan

Fyrste rekke frå venstre:
Tor Kristian Heimdal, Anna Christine Vangsnes Øvrebø, Ingrid Slettetveit, Pål Roger Rosa Stange, Th
Andre rekke frå venstre:  
Gunstein Seltveit konfirmantlærar, Rune Kristensen Strånd, Jostein Kilen Tveit, Eivind Gaastjønn, Kn



ne i Tokke 2017

hyra Elin Karoline Wraa, Tyra Marlene Prent, Knut Einar Heddeslid Djuvet

nut Storhaug, Magnus Skaalen, Tarjei Bleiklia, Sondre Gulseth, Tore Eivind Erikstein prest



Me har vore på konfir-
mantleir
 

Konfirmantåret har, som nokon av dykk 
veit, hatt ein «pang»-start på konfirman-
tåret med ei veke på leir på Gjennestad, 

saman med andre konfirmantar frå Øve 
Telemark prosti. Etter leiren har me og 
hatt nokre samlingar, og me skal treffast 
jamnleg heile året frem til dei fine kon-
firmantane står til konfirmasjon i mai og 
juni. På leiren koste oss med mykje kjekt 
på programmet: små og store undervis-
ningssamlingar kor me lerte meir om 
Jesus og det som har med kristendommen 
og gjera, me lerte fine songar og salmar, 

feira gudsteneste, åt masse god mat, hadde 
konkurransar heile veka, aktivitetar som 
høyrar sumaren til, sosiale samlingar, 
underhaldning, skumringsstund kor me 
roa ned for dagen, og litt fritid, sjølv om 
mange av konfirmantane gjerne ville hatt 
meir fritid. Men skal ein få tid til mykje, 
må ofte noko anna vike. Og som de ser på 
bileta, var me velsigna med sol og godt 
vèr heile veka!

Eg vil og berre seia: de må alle, - både 
foreldre syskjen, besteforeldre, familie, 
venar, kyrkjelyd og alle andre -, vera stolte 

av konfirmantane me har i kyrkjelydene 
her! Dei er nokre flotte ungdommar, og er 
føler meg rett og slett heldig som har vore 
på leir med dei, og at eg skal få lov til å 
fylgja dei eit heilt år. Dei er så kjekke å 
vera med, eg vonar så mange som mogleg 
vil vera med vidare på leiartreninga som 
Ønsker & Elsket har, for både 1-, 2-, 3-, 4-, 
og 5-års leiarar. Det gjer at me kan få enda 
meir tid saman til å snakke om tru og store 



og små spørsmål, vera sosiale i sammen, 
bli betre kjent med kvarandre, og bli enda 
betre kjent med Jesus. 
Her får de eit innblikk i kor fint me hadde 
det på leir.
Ruth Miriam K. Varhaug 

Mat må ein ha

Aktivitetsløp

Ljosmesse

Dans

Alle konfirmantane som var på leir



GRAVSTELLET PÅ  EIDSBORG KYRKJEGARD
På alle område i samfunnet har det vore utvikling og endringar. Det gjeld også på kyrkje-
gardane. Før voks graset på tuftene og det var lite pynting og blomar. Nå har tuftegravene 
stort sett blitt sletta for å lette vedlikehaldet og skape ei type parklandskap som både 
skal vera ein minnelund og ein triveleg møteplass. Korleis foregår dette i Tokke? Her 
skal vi høyre litt om kyrkjegarden i Eidsborg, der eg har intervjua to kvinner frå bygda, 
Gudbjørg Kleppo og Herdis Lofthus, som stelte gravene der i mange år. Gudbjørg er nå 
76 år og er frå Hylland i Vinje. Ho gifta seg med Gjermund Kleppo og kom til bygda 
i1966. Herdis er 75 år og kjem frå Gjerstad. Ho blei kjent med Torjus Lofthus, dei gifta 
seg i 1964 og ho flytta til Eidsborg .  
I 1967 døydde Jon O. Rogndal og han og systera Anne hadde oppretta eit legat til mel-
lom anna å halde det fint på kyrkjegarden i Eidsborg. Det vart lyst etter arbeidshjelp, og 
Gudbjørg og Else Lofthus starta på denne deltidssumarjobben i 1969. Dei arbeidde saman 
til 1971 da Gudbjørg blei heimeverande småbarnsmor. Margit Tjønnhaug gjekk inn i 
hennar stad, men i 1975 slutta Else, og Gudbjørg tok til att. I 1979 byrja Herdis Lofthus 
saman med Gudbjørg, og dette samarbeidet varte til dei pensjonerte seg i 2007.      
-Korleis organiserte de arbeidet etter det budsjettet som var til rådvelde?
- Vi arbeidde på kyrkjegarden stort sett ein gong i veka, og så vatna vi på kveldsturane 
opp til stavkyrkja. Vi hadde ansvaret for gravene på heile kyrkjegarden med unntak av dei 
som stelte gravene sine sjølve. Det vil alltid vera mange graver utan tilsyn eller  utan etter- 
komarar, og dei blei planta og vedlikehaldne på bakgrunn av legatet. Dei tilsette kyrkje-
tenarane hadde sine arbeidsoppgåver. Dei slo kyrkjegarden. På baksida av kyrkje, ut mot 
bygda, er det freda. Det er ujamt i terrenget, og ei grav er ikkje utplanera, men ligg som eit 
gamalt minne med villblomar og lyng. Dette er den eldste delen av kyrkjegarden saman 
med nærområdet 
på dei andre si-
dene, og her ligg 
dei eldste grave-
ne. Sidan det er 
vanskeleg å slå 
fleire stader her 
for kyrkjetena-
rane, så klypte vi 
graset på og rundt 
gravene på heile 
kyrkjegarden der 
det var nødvendig 
i tillegg til plan-
ting og ettersyn.
- Fortel litt om 
arbeidet i seson-



gen!
- Om våren, før konfirmasjonen, rydda vi det som måtte vekk etter året før. Vi tinga 
plantene, men vi planta ikkje før i starten av juni på grunn av frostfare. Likevel gjekk det 
gale ein gong då det kom sno. Mange plantar nok for tidleg, og dersom veret endrar seg, 
kan plantene frose, og ein må plante på nytt. I tørre tider måtte vi vatne. Vatnet kom fyrst 
i røyr frå Ligodt, høgda før Espeli tjønna, så frå Eidsborgtjønna med elektrisk pumpe. 
Den var lunefull, og vi måtte stadig klatre ned skråninga til pumpehuset ved tjønna for 
å restarte. På kyrkjegarden var det spreiarar som stadig måtte flyttast. Dei måtte av om 
dagen, av omsyn til turistar og andre, og dei måtte sjølvsagt ikkje væte kyrkja. Spreiarane 
var harde med blomane. Nå er det berre uttak, og folk må vatne sjølve.

Haustarbeidet var å plukke opp planter som var visna, avhengig av hausten, og vi av-
slutta i oktober.
-Kva for gjødsel og planteslag bruka de?
- Vi bruka hestegjødsel som ble køyrt frå Kleppo og lagt i ein haug bak i skogen der vi 
henta etter kvart som vi planta. Plantene kom delvis frå Vinje, men særleg frå Lunde for 
dei køyrde rundt med planter om våren. Etter at kyrkjegarden blei utvida i 1971 vart det 
etter kvart trong for mange fleire planter. Vi måtte og vurdere prisen og andre kvalitetar, 
og desse plantetypene blei mykje nytta: petunia, nellik, stemor, fløyelsblomar, lobelia, 
alyssium, grå kant, georginer, begonia og ymse andre. Vi bruka ikkje alle slaga kvart 
år , men varierte litt.
-Var det ofte kontakt med besøkande og turistar?
- Ja, det var mange spørsmål, særleg om Rui-jentene og det historiske ved kyrkja.
- Er det noko de vil vektlegge til slutt?
- Planting er viktig, men ein må og halde ugraset vekk og vatne for at gravene skal halde 
seg vakre gjennom sumaren.
Både Gudbjørg og Herdis er framleis glade i å stelle med blomar og har svært vakre 
hagar der dei bur. Dei hadde eit hyggeleg samarbeid på kyrkjegarden i mange år med 
planting og pynting som alle som vitja Eidsborg kyrkjegard hadde glede av. Det hender 
at dei framleis møtest på kyrkjegarden og ser bakover på tida som har gått.
Avslutning.
Det er framleis vakkert ved Eidsborg kyrkje. Kyrkjeverje var i mange år Ove Kjell 
Huvestad. Nå er det Bjørnar Christensen. Kyrkjetenarane Harald Anundskås, Bjarne 
Moen og vikar Nils Tarjei Dalen har hatt ansvaret for grasklypping og andre oppgåver i 
lag med sumarvikarane Steinar Lauvik Lyngdal, Knut Arild Askje og Anders Krog i år. 
Fondsmidlane har minka på grunn av svært låge renter, og soknerådet har ikkje lenger 
eit blomefond til planting for alle graver på Eidsborg kyrkjegard. Skafså gartneri leverar 
planter og tenester til dei gravene som er vedlikehaldne gjennom eigne fond for gravstell 
som er innbetalt til kyrkjeleg fellesråd. Museet passer og på nokre graver. Alle vi andre 
må ta eit ansvar for våre graver slik at Eidsborg kyrkjegard vil vera like vakker som ein 
naturleg møteplass i bygda saman med museet.
Torgrim Otterholt 



VERDISEMINAR OM NORSKE VERDIAR 
Sidan 2004 har kyrkje og kommune i Vinje  arrangert eit årleg Verdiseminar. Tema har 
vore vidt femnande, og det har vore eit mål å lyfte fram saker som ikkje andre tek opp. 
Sære seminar vil nokon kalle det. 

I fjor handla det om korleis vi kan 
møte Den Andre. I år var  tema 
«Norske verdiar, kva er det ? Fins 
dei ?» 
 

Femti menneske hadde sett av  sun-
dagen på Vinjehuset for å delta på 
det 14. Verdiseminaret.
Det var stor spennvidde i innleia-

rane . Ein prost og  ein pater, ein muslim frå Vinje og Somaliland og leiar av Mellom-
kyrkjeleg råd. Innimellom det heile lyfta Sondre Bratland fram den fellesverdi som ligg 
i songen.
Når diakoni er fellesskap, noko dei store kyrkjesamfunna er saman om, passa det bra 
å starte  dagen med Diakonimesse for Vinje og Tokke. Her held  Dominikanarpater 
Haavar Simon Nilsen preika. Pateren vaks på Åmdals Verk i Tokke , og kjende turen til 
Vest- Telemark som å koma heim.  
Teksten han tala ut frå handla om læresveinane som hadde forlate alt. Dei spurte seg: « 
kva  får vi att?». Ord som passar godt til ein munk som ikkje eig anna enn drakta han 
står og går i, og elles deler alt med sine brør.
Etter gudstenesta snakka prosten i Øvre Telemark Asgeir Sele om «korleis verdiar klyngar 
seg saman og blir fellesverdiar.» Så må  kvar og ein av oss finne ut kva slags verdiar me 
har i botn av livet, sa prosten.  
Kultur – og idrottskonsulent frå Tokke Hassan M. Samahale var oppteken av at det meir 
som er likt mellom oss menneske enn det som skil. 
Dominikanar  Haavar Simon Nilsen hadde fått tema « Vår felleskyrkjelege arv som 
fundament  for norske verdiar.» -
- Det ligg ein fare i at kristne tek ein offer rolle i eit pluralistisk samfunn. Det høver seg 
ikkje for nokon som trur på den oppstadne Kristus, sa han. 
Leiar i Mellomkyrkjeleg Råd Berit Hagen Agøy spurde om innvandringa trugar våre 
norske verdiar? Nei, meinte ho.- Dei fleste kjem frå land med kristen kultur. Vår frykt 
handlar ofte om muslimar. Det viktig er korleis vi tek vare på dei som kjem. Det er 
utanforskapet som skapar problem.  Vi må gi menneskjer arbeid, og inkludere dei. 
 

«Desse Verdiseminara er me i kommunen glade for å vera med på,» sa varaordførar i 
Vinje Øystein Høgetveit som opna seminaret. 
         Eilev Erikstein 



«Vi over 60» treffet
Det årlege «Vi over 60» treffet vart arran-
gert i Skafsåheii Fjellkyrkje onsdag 10. 
september. Trekkplasteret denne gongen 
var Sputnik og kona Vivian. Dei to saman 
framførte både kjente og mindre kjente 
songar, og det med smittande humør og 
engasjement. Nokre skrøner hadde Sputnik 
på lur også. Ein gong fortalde han at dei 
hadde vore på Svalbard. Då dei skulle gå 
frå flyplassen og opp til hotellet låg det 
fullt av isbjørnar rundt flyplassen, så han 
sprang det han orka til hotellet. Og det 
var sant, sa han. «Eg luger ikkje!»  Vivian 
måtte moderere nokre av forteljingane hans 
fleire gonger. Vivian, og også Sputnik, 
er svært engasjerte i ein barneheim som 
Sjømannskyrkja i Pataya driv. Vi fekk ein 
svært god innføring av kva dette arbeidet 
betydde for mange unge i Thailand. 
Sputnik som nok for dei fleste er kjent 
for  ein lettare musikksjanger, overraska 
med fleire fine og vare songar. Ein av dei 
handla om Bibelen til mor hans. Stemninga 
blant dei vel 90 som hadde møtt fram var 
på topp.
Som vanleg fekk vi varm mat, kaffi og 
kling brakt ned frå Café Hallbjønn. Som 
andakt denne dagen fekk vi med oss Herdis 
og Øyvind Jørgensen på ein potpurri av 
kjente kristne songar. Gunhild Espetveit 
frå Valle underheldt med quiz som tok for 
seg gamle ord og uttrykk frå Setesdalen. 
Her gjekk Georg Solli av med sigeren! (litt 
hjelp av kona?)
Som vanleg var det mange frå Setesdalen 
på treffet, sjølv om dei fleste kom frå Vest-
Telemark. Pensjonistlaga i frå Mo/Byrte 
og Dalen samt Fjellkyrkjelaget stod for 
arrangementet. 

DIAKONIPRISEN TIL 
NISSEDAL 
I Nissedal  kommune er det no  1476 
menneske, konfirmantane er få, men like-
vel har dei samla inn 400 000  kroner til 
Kirkens Nødhjelp sidan 1998. Årets ak-
sjon gav 25 000 til Kirkens Nødhjelp.
Ein viktig grunn til desse gode resultata er 
måten aksjonen vert organisert på. Denne 
organiseringa står INGER JOHANNE 
AAHEIM (66) på Fjone i Nissedal for. 
I over tretti år har Inger Johanne trufast 
– i samarbeid med ulike prestar og va-
rierande konfirmantflokkar – organisert   
den årlege Fasteaksjonen.
 Ved sida av sitt engasjement for Kirkens 
Nødhjelp har ho vore i Diakoniutvalet, 
Yngres på Fjone i 30 år soknerådet, sun-
dagskule, både lokalt og regionalt. 
Diakoniprisen for Vest Telemark er delt 
sidan 1994 , og går til folk som på sær-
leg vis har arbeid etter den definisjon av 
som seier at « Diakoni – er evangeliet i 
handling»

Inger Johanne Aaheim fekk prisen  av 
styreleiar i Diakonatet Oscar J. Garnes 
under ei godt besøkt Diakonisamling 
i Nissedal kyrkje siste 23. april. Årets 
samling var og eit dobbelt bursdagssel-
skap for Kirkens Nødhjelp.  Sytti år sidan 
starten og femti år med Fasteaksjon. 

Generalsekretær i KN Anne Marie Hel-
land heldt preika for dagen og var den 
fyrste til og gratulere Inger Johanne 
Aaheim med prisen.



Hei!
Eg starta på kyrkjekontoret i mai 2016, dessverre har eg jobb her bare ut året.
Frå og vera landpostbud i over 30 år var det ein stor overgang for meg og sitte inn på ein 
pc, hadde egentleg trudd at det ville eg ikkje trivs med, vant til og være min egen herre 
og treffe mykje folk i løpet av ein arbeidsdag, men eg har trivdes på kyrkjekontoret frå 
dag 1 ! Det har vore veldig mykje nytt og sette seg inn i om kyrkja og kyrkjekontoret.
Det er mykje meir som må gjerast enn ein skulle tru. Eg har lært veldig mykje nytt.
Bestilling og oppfølging av medlemmer som dåp og bryllup. Mykje fakturering, kon-
tering, referatskriving for sokneråda, og ikkje minst kyrkjegardsadministrasjon.
Som postbud i Tokke i mange år såg eg raskt at det var mykje feil i adresser registrert 
for faktura av gravplasser i Tokke. Nå er nesten alt på plass igjen. Har i tilegg og hatt 
mange andre oppgaver.
Det har vært ein veldig triveleg jobb, synd eg ikkje fekk fortsette, nå syns eg alt gjeng 
så greit, ein blir vel meir og trygg på seg sjølv til lenger ein har vært i jobben.
Har og hatt ein del kundar og kollegaer innom på kontoret på ein kaffikopp, det er jo 
veldig koselegt.
Kyrkjekontoret er ein triveleg arbeisplass, koselege kollegaer både på kyrkjekontoret 
og ellers på kommunehuset.
Tusen takk for ei fin tid.
Mvh
MayBritt Brubakk



Avgifter i forbindelse med gravferd og bryllup

Det er mange som lurer på avgifter knyttet til gravferder og bryllup.
Reglene er slik at der du har din folkeregistrerte adresse (den kommunen du 
betaler skatt til) der har du rett til å få utgiftene knyttet til seremonien vigsel og 
gravferd gratis. 

Hvis ein eller begge av brudeparet er bosatt i Tokke eller avdøde var busett i 
Tokke, så er seremonien gratis.

Fellesrådet vedtok for budsjettåret 2017 at det skal kreves inn preluderingsav-
gift, en avgift for sørgemusikk før seremonien starter. Denne avgiften er satt til 
kr. 500,- 
Det er ikke blitt krevet avgift for dette i 2017, men fra og med 1. januar 2018 
vil Fellesrådet starte med innkreving av slik avgift. Det betyr at kirkekontoret 
må være i kontakt med den som sørger for gravferden for å avklare dette på 
forhånd.

Satsane for vigsel for utansokns buande i 2018:
Leige av kyrkje kr. 3.700,- (inkl. leige av kyrkje, reinhald, oppvarming og kyr-
kjetenar)
Bruk av organist kr. 2.400,-

Om brudeparet er busett utanfor Øvre-Telemark prosti kjem det ein avgift for 
prest i tillegg.

Satsane for gravferd for utansokns buande i 2018:
Leige av kyrkje kr. 2.500,- (inkl. leige av kyrkje, reinhald, oppvarming og kyr-
kjetenar)
Bruk av organist kr. 1.500,-

Om avdøde var busett utanfor Øvre-Telemark prosti kjem det ein avgift for 
prest i tillegg. 

Bjørnar Christensen 
kyrkjeverje



Vil du gje ei gåve til kyrkja si verksemd i Tokke?
Visste du at om du gjev ein gåve til sokneråda, fellesrådet, fjellkyrkja eller bladet 
kyrkjelyden så har du rett til 28% frådrag av beløpet på skatten?
Kyrkjekontoret innrapporterer alle gåver til skatteetaten. Minimumsbeløpet for å få 
frådrag kr. 500 pr. år pr. organisasjon, mens maksimumsbeløp er kr. 30.000. Det betyr 
at om du gjev kr. 30.000 får du ein skattereduksjon på kr. 8.400.
Minimumsbeløpet kr. 500 pr. år, som gjev ein skattereduksjon på kr. 140,-
Om du merker innbetalinga med gåve + ditt fødselsnummer vert arbeidet vårt mykje 
enklare.

Du kan nytte desse kontoane:
Gåve til Eidsborg, Mo og Skafså sokneråd; kontonr. 1203.08.15163, eller VIPPS: 
Gåver EMS sokn #11040. merk innbetaling med: gåve + personnr.

Gåve til Høydalsmo og Lårdal sokneråd; kontonr. 2685.20.12896, eller VIPPS: Gåver 
Høydalsmo og Lårdal sokn # 95430, merk innbetaling med: gåve + personnr.

Gåve til drift av fjellkyrkja;  kontonr. 2685.07.06947, VIPPS: Gåver Drift fjellkyrkja 
# 11037, merk innbetalinga med: gåve drift FK + personnr.

Gåve til kjellarprosjekt fjellkyrkja; kontonr. 1503.25.77552, merk innbetalinga med: 
gåve + personnr.

Gåve til kyrkjebygg på Dalen; kontonr. 2685.50.00422, merk innbetalinga med: gåve 
+ personnr.
 
Gåve til bladet kyrkjelyden; kontonr. 2685.07.06947, merk innbetalinga med: gåve 
blad + personnr.

Gåve til Eidsborg Stavkyrkje; kontonr. 1203.08.15201, merk innbetalinga med: gåve 
+ personnr.

Det er mange som gjev gåver til kyrkja, litt no og litt då. No samlar kyrkjekontoret 
opp alle gåveinnbetalingane. 
Hugs på at om du er på ei gudsteneste og gjev ei gåve med VIPPS, då kan kyrkjekon-
toret registrere at gåva kjem frå deg. Gåver i kollektkurven er anonym. 

Kyrkjekontoret kan og fortelje deg kor mykje som er registrert frå deg om du ynskjer 
det. Telefontid er tysdag – torsdag kl. 10 – 14, tlf. 350 75 230.



Ord og uttrykk 

Her skal de finne ut kva ord og uttrykk dei ulike rebusane skal førestille.
Det er 20 rebusar, men vi vil la dei som har 15 rette eller fleire vere med i trekkinga 
om ein premie, så set i gang!
Send svara på e-post til gunstein@seltveit.no eller i posten til Gunstein Seltveit, 
Skafsåvegen 705, 3880 Dalen.
Både store og små er velkomne til å sende inn svar. 
Frist for innsending: 1. mars 2018.
Det vert trekt ut ein vinnar som vil få ein premie.



SLEKTERS GANG
Eidsborg, Mo og Skafså sokn
DØYPTE
Hanna Gjersund (Eidsborg Stavkyrkje)
Anne Lund Betten (Eidsborg Stavkyrkje)
Emil Bråstøyl Hommo (Vinje Kyrkje)
Svein Olai Austjore (Mo Kyrkje)
Eivind Skogli Midtgarden (Mo Kyrkje)
Thomas Askje Lauvland (Skafså Kyrkje)

VIGDE
Asgjerd Haukvik og Bård Magne Grøttum 
(Eidsborg Stavkyrkje)
Birgitte Svela og Kristian Slåttedalen 
(Eidsborg Stavkyrkje)
Brooke Hollister og Anders Kvale Havig 
(Eidsborg Stavkyrkje)
Gro Anita Heddeslid og Tor Åge Stenberg 
(Skafså Kyrkje)
Anne Irene Anundskås og Tor Eivind 
Hommo (Eidsborg Stavkyrkje)
Helga Kaasin og Darrin Joseph Corbin 
(Eidsborg Stavkyrkje)
Nora Lindvåg Johre og Magnus Carl Sjögren 
(Skafså Kyrkje)
Hanne Gudrun Lund og Geir Fæhn Betten 
(Eidsborg Stavkyrkje)

DØDE
Odd Arnfinn Askim (Mo Kyrkje)
Kari Midtbø (Skafså Kyrkje)
Borghild Nystog (Mo Kyrkje)
Sonja Lindstrøm (Skafså Kyrkje)
Martha Viktoria Bekk (Skafså Kyrkje)
Anna Mandt (Eidsborg Kyrkje)
Ruth Helene Hervik (Skafså Kyrkje)
Sigmund Skare (Skafså Kyrkje)
Torjus Lofthus (Eidsborg Stavkyrkje)
Mosse (Magna) Hegna (Eidsborg 
Stavkyrkje)
Torleif Sigvart Lie (Skafså Kyrkje)
Jon Arild Berg (Eidsborg Stavkyrkje)
Olav Midtgarden D.Y. (Mo Kyrkje)

Svar på førre rebus oppgåve om gutenamn:
1.Leif 2. Frank 3. Abel 4. Skjalg 5. Gorm 6. 
Guttorm 7.Hallbjørn/Bjørn 8. Hermann/ eller 
Hermunn 9. Arild/Eldar 10. Erik 11. Kornel/
Aksel 12. Tom 13. Tomas 14. Sjur 15. Filip 
16. Håvar 17. Halfdan 18. Vemunn 
19. Rasmus 20. Gullik
Den som var trekt ut som heldig vinnar er 
: Mari Mandt, Brynesteinvegen 65, 3891 
Høydalsmo
Premie vert levert.
Andre som også hadde rette eller mest heilt 
rette svar var:
Irene Heimdal m/fam., Tove Ljosdal, Halldis 
Frantzen Heimdal, Magnhild Homman, Kari 
Heimdal, Anlaug Engedal
Takk til alle som sendte inn svar!



Sundag 17. desember - 3. s. i advent
Høydalsmo kyrkje kl 11
Tokke kulturhus kl 16:30
Onsdag 20. desember
Tokke helsesenter - Vennestoga kl 10.30
Songstund 
Søndag 24. desember - Joleftan
Høydalsmo kyrkje kl 14
Lårdal kyrkje kl 14
Tokke kulturhus kl 16
 

Mandag 25. desember - Joledag
Mo kyrkje kl 11 
Sundag 7. januar Kristi openberringsdag
Tokke kulturhus kl 11
Sundag 21. januar 3. s. e. Kr. op. dag
Høydalsmo kyrkje kl 11
Tokke kulturhus kl 16.30
Sundag 28. januar - Såmannssundagen
Mo kyrkje kl 11
Sundag 4. februar - Kristi forklåringsdag
Tokke kulturhus kl 11
Sundag 18. februar - 1. s. i fastetida
Skafsåheii fjellkyrkje kl 11
Onsdag 21. februar - fastetida
Lårdal kyrkje kl 19
Sundag 25. februar - 2. s. i fastetida
Skafså kyrkje kl 11
Onsdag 28. februar - fastetida
Mo kyrkje kl 19
Sundag 4. mars - 3. s. i fastetida
Tokke kulturhus kl 11

Sundag 18. mars - Maria bodskapsdag
Høydalsmo kyrkje kl 11
Tokke kulturhus kl 16:30
Sundag 25. mars - Palmesundag
Tokke helsesenter - Vennestoga kl 16

GUDSTENESTER I TOKKE 
DESEMBER 2017 - JUNI 2018

Høydalsmo og Lårdal sokn
DØYPTE
Elida Selstø (Lårdal Kyrkje)
Håkon Råmunddal (Eidsborg Stavkyrkje)
Magnus Støyle Rasmussen (Lårdal Kyrkje)

VIGDE: 
Ingrid Sveinsen og Jon Gunnar Staver 
(Lårdal Kyrkje)
Kjersti Dølo Betten og Gustav Betten 
(Langesæ)
Elise Thue og Øyvind Tegle Stenstad (Lårdal 
Kyrkje)

DØDE
Edel Sjursen (Lårdal Kyrkje)
Johan Djuve (Lårdal kyrkje)
Ragnhild Selstø (Lårdal kyrkje)
Hege Bernes (Lårdal Kyrkje)



Fredag 30. mars - Langfredag
Lårdal kyrkj kl 11
Eidsborg stavkyrkje kl 19
Laurdag 31. mars - Påskeeftan
Skafså kyrkje kl 19
Eidsborg stavkyrkje kl 23
Sundag 1. april - Påskedag
Skafså kyrkje kl 11
Måndag 2. april - 2. påskedag
Elim - Høydalsmo kl 11
Sangstund
Sundag 8. april -  2. s. e. påske
Tokke kulturhus kl 17
Diakoniens dag i Vest-Telemark
Sundag 15. april -  3. s. e. påske
Tokke kulturhus kl 16:30
Sundag 22. april -  4. s. e. påske
Skafså kyrkje kl 11
Sundag 29. april -  5. s. e. påske
Mo kyrkje kl 11
Tysdag 1. mai
Tokke kulturhus kl 11
Sundag 6. mai - 6. s. e. påske
Eidsborg stavkyrkje kl 10.30 og 12.30
Konfirmasjon
Torsdag 10. mai - Kristi himmelfartsdag
Skafså kyrkje kl 11
Konfirmasjon
Laurdag 12. mai
Høydalsmo kyrkje kl 11
Konfirmasjon
Sundag 13. mai - Sundag før pinse
Mo kyrkje kl 11
Konfirmasjon

Torsdag 17. mai - Grunnlovsdag
Tokke kulturhus kl 10
Lårdal kyrkje kl 11
Åmdals Verk samfunnshus kl 12
Høydalsmo kyrkje kl 12.45
Sundag 20. mai - Pinse|dag
Lårdal kyrkje kl 11
Sundag 27. mai - Treeiningssundag
Mo kyrkje kl 11
Sundag 3. juni - 2. s. e. pinse
Tokke kulturhus kl 16.30
Presentasjon av konfirmantane 2018/19
Sundag 10. juni - 3. s. e. pinse
Høydalsmo kyrkje kl 11
Sundag 17. juni - 4. s. e. pinse
Skafsåheii fjellkyrkje kl 11
Sundag 24. juni - Jonsok
Møsstrond kyrkj kl 12
Fellsesgudsteneste for Tokke og Vinje

INFORMASJON
Returadresse:
KYRKJELYDEN
Storvegen 60
3880  DALEN

Fjellkyrkjelaget vil 
arrangere loppe-
marked til inntekt 
for drift av Skafså-
heii Fjellkyrkje. 
Det skjer laurdag 
8. september 2018 

på Åmdals Verk samfunnshus.
Ynskjer ikkje kvitevarer, klede og sko.
Dersom nokon har lopper, kan de ta kontakt 
med Gunn Haldis Gaastjønn på tlf. 350 
77899 etter 1. mai 2018.
Styret i Fjellkyrkjelaget


